
Таарындык Абдылдаева, 
64 жашта 

Улгайгандар жарандардын Ресурстук Борбору 
 
Баатыр эне, фермер жана жарандык активист Таарындык 
Абдылдаеванын ийгилик окуясы 

 

Таарындык Абдылдаева Ысык-Көл 
облустундагы, Тон районунда Темир-Канат 
айылында жашайт жана канаттууларды багат. 
Ал жергиликтүү мектепте мугалим жана 
китепканачы болуп 30 жыл бою иштеген. 
Таарындык 9 баланы чоңойтуп, тарбиялаган. 
Ал – баатыр эне жана 18 небереси бар. 

Биринчи жолу улгайгандар үчүн өз ара 
жардам тобунун (ӨЖТ) концепциясы жөнүндө 
Таарындык 2002-жылы уккан, ал 2003-жылы 
дароо эле Темир-Канат айылында «Ырыскы» 
аталышындагы ӨЖТны уюштурган. 
«Ырыскы» ӨЖТсы кол өнөрчүлүк жана айыл 
чарбачылык ишмердүүлүк менен алектенип 
келе жатат. Ошентип, аталган топ 14 жылдан 
бери Темир-Канат айылындагы улгайган 
адамдарга кол кабыш көрсөтүүдө. 
2016-жылдын июнь айында DCA Central Asia 
колдогон “Кыргыз Республикасында 
коопсуздукту жана кадырлуу карылыкты 
камсыздоо максатында элдин жыргалчылыгын 
арттыруу жаатындагы мүмкүнчүлүктөрдү 

кеңейтүү” долбоорунун алкагында Таарындык бизнес-долбоорлорду жазуу 
боюнча профессионалдуу тренингге катышып, айыл жергесиндеги калктын 
аярлуу катмарына колдоо көрсөтүү боюнча социалдык ишкердикти  
өнүктүрүү багытында билим жана шык-жөндөмдөргө ээ болду. 

«Ырыскы» ӨЖТсы 
Таарындыктын жетекчилигинин 
алдында жумуртка жана эт 
багытындагы тоокторду 
(гибриддерди) багып, алардын 
этин жана жумурткасын сатуу 
максатында тоок чарбасын 
уюштуруу үчүн бизнес-план жазды. 

“Мен жыл бою эт жана 
жумуртка өндүрүүнү камсыздай 
турган канаттууларды багуунун 
интенсивдүү системасын колдонуп 
жатам. Тооктун эти үйдөгүдөй жана 
натуралдуу болуш үчүн мен аларды 
тууралган каакым жана чалкан, 
майдаланган сабиз, бор жана үлүл 
кабыгы кошулган мульчирленген 
ун менен азыктандырам. Андан 
тышкары, аларды тоок ылаңдарына 
каршы эмдетип турам”, - дейт Таарындык Абдылдаева. 

Өзү мээнеткеч жана эмгекчил, бекем тартипти талап кыла билген 
Таарындык Темир-Канат айылынын ӨЖТга кирген улгайган адамдардын 
берекелүү турмушун жакшыртууга жардам берүүдө. 

Курманалиева Мейликан, 
59 жашта 

 

Жалал-Абад Айылдык Кеңеш берүү Кызматы (СКС ЖА) 
 
Чаткал районунун Жаңы-Базар айылындагы ӨЖТнын ийгилик 
окуясы  

10 аялдан турган жогоруда аталган топ 2016-жылдан бери жүндү 
кайра иштетүү боюнча иштеп келе жатат. Топтун лидери Нышанова 
Перизат төмөнкүлөрдү билдирди: “ Мен Жалал-Абад АККнын кызмат-
керлери кол өнөрчүлүктү 
өркүндөтүү боюнча уюштурган 
чогулуштарга катышып,  
алардын критерийлеринин 
негизинде ӨЖТны түздүм. 
Мурда биз жүндү колдончу 
эмеспиз, ал эми азыр андан 
тапочка, шырдак, кичинекей 
килемчелерди жасап жатабыз. 
Топтун аялдары мындай 
продукциялары жасаганга 
кошуналарын да үйрөтүүдө”. 

Мейликан бала кезинен 
бери эле кол өнөрчүлүк менен 
алектенчү. Өзүнүн тубаса 
жөндөмү бар Мейликан кол 
өнөрчүлүтүн кошумча сырларын 
Чаткал району боюнча мыкты 
кол өнөрчу катары таанылган 
өзүнүн энесинен үйрөнгөн. 
Мейликан өзү билген 
тажрыйбасы менен бөлүшүп, 
ӨЖТнын мүчөлөрүн үйрөтүп 
жатты. Негизинен, ал кийизди 
иштетип, курак шырдак жана башка буюмдарды тигүү менен алектенип 
келген. “Мен кийизди жасоо, курактарды тигүү жана шырдактарды жасоо 
боюнча жетишерлик тажрыйбам бар го деп ойлоп жүргөм. Көрсө, мен дагы 
да көп нерсени билбейт экенмин, кол өнөрчүлүктүн жаңы көп-көп 
сырларын үйрөндүм. Азыркы учурда кийизден тапочкаларды, тегерек 
отургучтарды жасап жатабыз. Жакын арада кийизден чокой жасоону 

пландап жатам, анткени Чаткал бийик 
тоолуу район болгондуктан, бул жерде 
кыш 6 айга чейин созулушу мүмкүн. 
“Кыргызстандагы кадырлуу карылык” 
долбоору мен сыяктуу улгайган 
адамдардын баштарын кошуп, демилге 
жаратуучу себептер менен камсыздайт, 
ишке чыгармачылык ыкмаларды 
колдонууну үйрөтөт жана келечекке үмүт 
берет. Мен бул долбоордун жардамы 
менен кийиз иштеткен чеберлерден кийиз 
жасоонун жаңы ыкмаларын үйрөндүм.  
Андан тышкары, топ менен биргелешип 
иштөө – бул адамды бир кадам алдыга 
жылдырат. Жамаат менен иштөө көңүлдүү 
болуп, көрүнүктүү натыйжаларга жетип 
жатабыз”, - дейт Мейликан. 

«Арыш» Коомдук Бирикмеси 
 
Жаңы конуштардагы улгайган адамдардын активдүү мууну  

 
Жаңы конуштардагы улгайган адамдардын киреше алып келүүчү 
долбоорлору 

 
«Арыш» Коомдук Бирикмеси жаңы конуштарда жашап жаткан, 

социалдык тараптан аярлуу катмардагы улгайган адамдарга киреше алып 

келүүчү иш-аракеттерди уюштурууга жардам берет. Ошону менен бирге, 

алардын финансылык жагдайын жакшыртууга жана баалуулугу жогору 

азык-түлүктөр менен тамактануу мүмкүнчүлүгүнө ээ болууга жардам берет. 

DCA Central Asia колдогон “Кыргызстандагы кадырлуу карылык” 

долбоорунун алкагында улгайган адамдарга 9 түрдөгү киреше алып 

келүүчү иш-аракеттерди уюштурууга мүмкүн болду. Жети жаңы конушта 

улгайган адамдардын ӨЖТлары түзүлдү. Аларды окутуп, күнөсканада 

жашылчаларды өстүрүү, эчки, тоок жана бөдөнө өстүрүү, биогумусту 

даярдоо, жемиш бактарды кесүү, терүү жана консервациялоо, чакан 

наавайканаларда ар түрдүү нандарды бышыруу боюнча бардык керектүү 

ресурстар менен камсыздадык. 

 

 
 

� 28 ӨЖТ жана 5 үй-бүлөлүк топ күнөсканада жашылчаларды өстүрүүгө 

үйрөндү. Ар бир 28 ӨЖТнын бир мүчөсүнүн участкасында темир 

конструкциялуу чакан күнөскана салынды. 5 үй-бүлөлүк топ жыгач 

конструкциялуу күнөсканаларды алышты. Топтун мүчөлөрү 

жашылчаларды биргелешип багышат жана түшүмүн сатууга катышышат.  

� 22 улгайган адамдын үй-бүлөсү жөжөлөр менен камсыздалды. Азыр 

алар эт жана жумуртка багытындагы тоокторду багышууда. Азыркы 

учурда бул үй-бүлөлөр жумуртка сатып киреше алышат. Алар 

келечекте, тоокторду көбөйтүп алышкан соң, долбоорду кеңейтүү 

максатында башка аярлуу адамдарга 20 жөжөдөн бериши керек. 

� 10 үй-бүлө тобу бөдөнөлөрдү багууда. Улгайган адамдар жакын арада 

жумуртка бере турган, 2 айлык бөдөнөлөр менен камсыздалышты. 

Мындай иш-аракеттер, топтун мүчөлөрүнө канаттууларды багуу 

процессин жеңилдетүү үчүн атайын аткарылган. Бөдөнөнүн 

жумурткалары улгайган адамдардын арасында көп кездеше турган кант 

диабети менен ооругандарга өтө пайдалуу экендигин айтып коюу керек.  

� 9 үй-бүлө сүт багытындагы эчкилерди багууда. Алардын үй-бүлөлөрү, 

келечекте сатууга мүмкүн боло турган, сүт менен камсыз болушту. Бир 

нече эчки төлдөдү. Долбоордун талаптары боюнча жаңы туулган 

улактар муктаж болгон үй-бүлөлөргө берилет. 

� Биогумус даярдоо - жетишерлик киреше алып келүүчү иш-аракет. 

Жалал-Абад АККнын практик-тренери биздин улгайган адамдарды 

курттарды көбөйтүп, биогумусту даярдоо боюнча окутту. Бул киреше 

алып келүүчү иш-аракетти мындан ары да өздөштүрүү үчүн жащиктерди 

жана курттарды эң активдүү катышкан алты үй-бүлөгө берди.  

� 4 ӨЖТга кийим-кече түйүү үчүн жиптер таратылды. Азыркы учурда алар 

базардан жипти өздөрү сатып алып, туруктуу кардарлардан тапшырык 

алып, иштеп жатышат. Андан тышкары, топтун мүчөлөрү долбоордун 

алкагында өткөрүлүп жаткан ар кандай иш-аракеттерге катышып, 

өздөрүнүн продукцияларын сатышууда. 

� Бир ӨЖТсы чакан наавайкана уюштуруу үчүн духовка жана расстойка 

алды. Топтун улгайган катышуучулары нан жана кондитер азыктарын 

жасоо боюнча мастер класска катышышты. Азыркы учурда топтун 

мүчөлөрү продукциялардын кеңейтилген ассортименттерин 

чыгарышууда. Продукцияларды павильондорго сатышат жана тойлор 

үчүн алдын ала алынган тапшырыктын негизинде даярдашат. 

� «Арыш» Коомдук Бирикмесинин долбоорунун алкагында үй-

бүлөлөрүндө мүмкүнчүлүктөрү чектелген адамдары барларга да 

жардамдар берилет. Анткени алар колдоого өтө муктаж. Биз аларга 

жараксыз чатырларды оңдоого, короону тосууга, убактылуу жашаган 

жерлерин (времянка) кеңейтүүгө, сарайларды салууга жетишпеген 

курулуш материалдарды сатып берүүгө жардам беребиз. 

ADRA Кыргызстан 
 

Долбоордун иш-чаралары  
 

20-май – “Жүрөктөн жүрөккө” акциясы 
20-майда Бишкек шаарынын 

Эркиндик бульварында көптөн бери 
күткөн, биздин улгайган адамдар жасаган 

буюмдардын көргөзмө-жарманкеси өттү. 

Ысык-Көл жана Чүй облусунун, жана 

Бишкек шаарынын аксакалдары жана 

байбичелери кийизден, жүндөн өз колдору 

менен жасаган сувенирлерин жана 

продукцияларын сатып, кичинекей 

пенсияларына кошумча каражат таап алышты. Мындай аянтча өлкөдөгү кары-

картаңдардын маселелерине элдин көңүлүн буруу үчүн керек. 

Ушундай акцияларды ADRA Кыргызстан Agenet International 

геронтологиялык тармактын өнөктөштөрү менен 16 жылдан бери 

Кыргызстандагы улгайган адамдарды колдоо үчүн өткөрүп келе жатат. 

Мындай жакшы салт жылына эки жолу 1-октябрда – Карылардын Эл аралык 

күнүндө жана 20-майда өткөрүлүп турат. 

 

Кары-картаңдардын маселелери 
боюнча улуттук конференциясы 

2017-жылдын 18-19 майында Agenet 

International тармактын “Интеграциянын 

заманбап шартында кадырлуу карылыкка 

жетүү багытында жаңы мүмкүнчүлүктөрдү 

куруу” темасында улуттук конференциясы 

өттү. Аталган конференциянын максаты – 

Кыргыз Республикасынын улгайган 

адамдарынын сапаттуу жашоосуна татыктуу 

шарттарды камсыздоо боюнча мамлекеттик 

саясатты жакшыртуу. 
 

Бишкек шаарындагы Тегерек стол 
2017-жылдын 25-апрелинде “Кыргыз Республикасында кадырлуу 

карылыкка жетүү үчүн оңтойлуу шартты түзүү” темасына арналган Тегерек 

стол өткөрүлдү. 

Бул Тегерек столдун максаты - Кыргызстандагы улгайган адамдардын, 
анын ичинде, кары-картаңдардын сапаттуу медициналык кызматтарга жетүү 

мүмкүнчүлүгүн камсыздоо, пенсиялык системаны жакшыртуу, өлкөдөгү 

улгайган адамдардын укуктарын коргоо боюнча мыйзамдарды жакшыртуу 

сыяктуу көйгөйлөрүн чечүүгө элдин көңүлүн буруу. 

Тегерек столдун кеңешмесине улгайган адамдар, ӨЖТ лидерлери, ADRA 

Кыргызстан колдогон “Кыргыз Республикасындагы улгайган адамдардын 

коопсуздугу жана аларга колдоо көрсөтүү” долбоорунун катышуучулары 

катышты. Ардагерлер күнүмдүк турмушта кезиккен кыйынчылыктар жөнүндө 

бөлүшүштү. Пенсиянын аздыгы, өлкөдөгү медициналык тейлөө сапатынын 

төмөндүгү жана жашына карата улгайгандарды дискриминациялоо сыяктуу 

көптөгөн көйгөйлөр айтылды. 

Улгайган адамдарга окууларды өткөрүү үчүн мамлекеттик уюмдар 
менен жолугушуу 

“Кыргыз Республикасындагы улгайган адамдарын коопсуздугу жана 
аларга колдоо көрсөтүү” долбоорунун алкагында Кыргыз Республикасынын 
Ички иштер министрлигинин өкүлдөрү ADRA Кыргызстандын ӨЖТ 
лидерлерине окуу өткөрүштү. ИИМ КРнын кызматкерлери аларга карата 
дискриминация же зордук-зомбулук көрсөтүлгөн учурларда эмне кылуу 
керектиги жөнүндө маалымдашты. 

 

            
 
 

Бабушка Эдопшн  
 

Улгайган адамдар менен иштеп жаткан социалдык 
кызматкерлердин потенциалын жогорулатуу  

DCA Central Asia финансылык колдоосунда, “Жашоодон кийинки 
жашоо” долбоорунун алкагында, «Бабушка Эдопшн» фонду 2017-жылы 
өзүнүн камкордугунун (опека) алдындагы улгайган адамдарга, 
мамлекеттик социалдык кызматкерлерге, өнөктөш уюмдардын социалдык 
кызматкерлерине жана бала бакмачы, бакмачы (сиделка) же репетитор 
болуп иштөөнү каалаган адамдарга төмөнкү тренингдер жана семинарлар 
өткөрүлдү. 
 
«Карылыкты кечеңдетүү” тренинг-
практикуму  

Бул тренинг фонддун 
камкордугуна алынгандар үчүн 
уникалдуу окуу иш-чара болду. 
Жолугушуунун катышуучулары эмне 
үчүн маектешүү, ырдоо жана бийлөө 
керек экендигин, активдүү жашоо 
турмушту өткөрүүнүн маанисин жана 
карылыкты табигый биологиялык 
процесс катары кабыл алуу керектигин 
билишти. 

Тренер, психологиялык илимдердин доктору, улгайган адамдардын 
психолог-консультанты Елена Костерина биздин пенсионерлерди өздөрүн 
токтолгон жаш курагында кантип кармап турууга болоорун, организмдеги 
өзгөрүүлөргө өзүн ылайыкташтыруунун зарылдыгын жана анын 
маанилүүлүгүн айтып берди. Үчүнчү курактагылар боюнча окутулган 
билимге кошумча, катышуучулар карылыкты жайлатуунун кээ бир 
ыкмаларын практикада колдонушту. Улгайган жаштагылардын түнт тартып, 
жашоодо пассивдүү позицияны артык көрүү себептери талкууланды. 
 

«Бала бакмачы» окуусу  
Андан кийин дагы бир "Бала 

бакмачы" темасындагы кызыктуу окуу 
болду.  

Чындыгында башкалардын 
балдарын кароо он эсе кыйын жана чоң 
жоопкерчиликти талап кылат. Ал эми 
өзгөчө жашың улгайып калганда 
кантип идеалдуу бала бакмачы боло 
аласың? Бул окуу өзүн табуу жана бала 
бакмачы болуу шыктарын жакшыртууга 
умтулган адамдарга арналган. 
Тренингдин катышуучулары “Бала 

бакмачы” кесибинин өзгөчөлүктөрүн билишти: үй-бүлөдөгү ролу, 
милдеттери, үй-бүлөнүн күткөн натыйжалары, талаптары жана чектелген 
чектери аныкталды. 
 

“Кары-картаңдарды кароонун негиздери” тренинги 
Аталган окуу социалдык кызматкерлер жана бакмачылар 

(сиделкалар) үчүн өткөрүлдү. Ал жерде кары-картаңдарды кароо боюнча 
эң керектүү нерселер жана негиздер көрсөтүлдү. 

Кары-картаңдар менен иштеген бакмачы биринчи эле ирет бул 
жаштагы адамдардын психологиялык өзгөчөлүктөрүн билиши керек. Бул 
ага ишин туура түзүүгө, картаң адамдар менен тил табууга, жагдайды 
объективдүү баалоого, психологиялык дискомфорттун себептерин 
иликтөөгө жана көйгөйлүү жагдай пайда болгон учурда аны чечүү 
жолдорун табууга жардам берет. 
 

“Улгайган жарандарга социалдык-медициналык жардам көрсөтүү” 
семинар-тренинги 

Мындай семинар-тренинг Кыргызстанда биринчи жолу өткөрүлдү. 
Тренингдин өзгөчө уникалдуу аспектиси – Россиядан келген врач, 
медицина илимдеринин доктору диабет, кан басымы жогору ж.у.с.б. ар 
түрдүү дарттардан жапа чеккен улгайган адамдарга биринчи медициналык 
жардамды көрсөтүү боюнча окуу өткөрдү. 

Катышуучуларга 
деменция, 
инсульт, 
инфаркт 
ооруларын 
кантип 
ажыратып 
билүү 
керектиги жана 
мындай 
учурларда тез 
жардам 

келгенче улгайган адамдарга кантип алгачкы жардам көрсөтүү жана 
ооруну кантип алдын алуусу жөнүндө айтып берди. Тренер үчүнчү 
курактагы адамдардын физикалык өзгөчөлүктөрү, аларга кантип колдоо 
көрсөтүү керектиги жана ордунан тура албай, жатып калган оорулууларга 
жардам көрсөтүүнүн ыкмалары жөнүндө да маалыматтарды айтып берди. 
 
 

ХелпЭйдж Интернэшнл 
 

Балдар үчүн окуу сабактары 
ХелпЭйдж Интернэшнл долбоорунун 

алкагында “Балдар үчүн окуу сабактары” 
темасындагы балдар менен бир нече 
жолугушуулар уюштурулду. Жолугушуулар 
2017-жылдын 18-майынан 24-майына 
чейин «Оберег», «АРДИ», «Үмүт» 
реабилитациялык борборлорунда, андан 
тышкары, балдарды социалдык жактан 
адаптациялоо борборунда жана Бишкек 
шаарынын мэриясынын алдындагы 
кароосуз калган балдарды 
реабилитациялоо борборунда өттү. 

Балдарга окуу сабактарын өтүү үчүн биз балдар үчүн ырларды, 
табышмактарды жана аңгемелерди жазган, белгилүү акын жана жазуучу 
Мариам Алимзяновна Костригинаны чакырдык. Жолугушуулар жандуу 
чөйрөдө өттү. Балдар акындын 
ырларын кунт көңүл коюп угушту 
жана суроолорун узатышты. Мариам 
Алимзяновна кантип акын болгонун,  
ыр жазууну үйрөнүүгө боло 
тургандыгын айтып бергени балдарга 
өтө кызыктуу болду. Ыр жазуу үчүн 
Мариам Алимзяновна китепти көп 
окуп, айлана-чөйрөдө болгон 
нерселерди кылдат байкап, 
уйкаштыкты (рифманы) туура тандоо 
керектиги жөнүндө айтты. Акын 
жолугушуунун аягында балдар үчүн 
китепти көп окуунун өтө маанилүү экендигин баса белгиледи, анткени 
китеп окуганда ойлоо процесси жана элестетүү жакшы өнүгүп, сөз 
байлыгы артат. Китепти көп окуган бала мектепте дилбаянды жакшы жаза 
алат, алардын сүйлөө жөндөмдүүлүгү жакшы өнүгөт. 

Жолугушууларга ар түрдүү жаш курагындагы 100дөн ашык бала 
катышып, акынды кызыгуу менен угушту. 

Мариам Алимзяновна балдар, анын ичинде, өнүгүүдө өзгөчүлүктөргө 
ээ болгон балдар менен да тез эле тил табыша ала тургандыгын көрсөттү. 
Ал балдар үчүн жазылган китептерин аталган борборлордун 
китепканаларына белекке тапшырды. Китептердин арасында эң кичинекей 
бөбөктөр муун-муунга бөлүп окуй ала турган ырлары менен боёкчу-
китептери да бар. 
 
Форум-театр методикасы боюнча тренинг  

2017-жылдын 12-14 июнунда форум-театр ыкмасы жөнүндө ADRA 
Кыргызстан, Бабушка Эдопшн жана ХелпЭйдждин өнөктөш уюмдарында 
иштеген 8 улгайган активист үчүн 3 күндүк тренинг өттү. Окуунун 
катышуучулары форум-театр ыкмасы боюнча билим алышты, жагдайды 
анализдөөнү үйрөнүштү: анын тараптарын аныктоо, ал жерде катышкан 

адамдардын статусун аныктоо, көйгөйдүн чечүү жолдорун табуу жана 
жаңжалды алдын-алуу. Андан тышкары, алар өздөрүнүн актерлук 
жөндөмдүүлүктөрүн арттырышты жана эмоцияларын башкарууну үйрөнүштү. 

Тренингден кийин окуудан өткөн адамдар «Бишкек –Парк» көңүл ачуучу 
жана соода борборунда 15-июнь - “Улгайган адамдарда көрсөтүлгөн 
кыянаттыктар жөнүндө маалыматтарды жайылтуунун бүткүл дүйнөлүк күнүнө” 
карата өткөрүлүүчү форум-театрда тартуулай турган акцияда катышышат. 
 

15-июнь - Улгайган адамдарга 
көрсөтүлгөн кыянаттыктар жөнүндө 
маалыматты жайылтуунун бүткүл 
дүйнөлүк күнү 

2017-жылдын 15-июнунда “Бишкек 
Парк” көңүл ачуучу жана соода борборунда 
ХелпЭйдж Интернэшнл өнөктөш уюмдары 
менен биргеликте “Улгайган адамдарга 
көрсөтүлгөн кыянаттык жөнүндө маалыматты 
жайылтуунун бүткүн дүйнөлүк күнүнө” карата 
акция уюштурду. 

Бул иш-чара өзүнө тартып ала 
тургандай өтө кызыктуу болду. Программада 
«RIO» аттуу соцалдык бийлердин мектебинин 
катышуусунда шыктандыра турган бий 
флешмобу, “Улгайган адамдар – зордук-
зомбулукка каршы” темасында сүрөт сынагы, 
суроо-жооп оюну (викторина) жана улгайган 
адамдардын укуктарын сактоого чакыруу 
боюнча улгайган адамдардын эл алдына 
чыгып кайрылуусу камтылды. 

Ал эми эң кызыктуусу - улгайган 
адамдар өздөрү актер катары ойногон форум-театры болду. Алар өздөрүнүн 
чебердигин жана актерлук жөндөмдүүлүктөрүн улгайган адамдарга карата үй-
бүлөдөгү зордук-зомбулук жөнүндө интерактивдүү оюндарда көрсөтүштү. 
Форум-театрга эл активдүү катышкандыгы өтө кубандырды. Оюн көрсөтүп 
жаткан каармандарга көрүүчүлөрдүн канчалык боор толгоп тургандыгы даана 
байкалып турду. 
 
Үй-бүлөдөгү улгайган адамдарга көрсөтүлгөн зордук-зомбулук 
жөнүндө инфографика 

ХелпЭйдж Интернэшнл 
Улгайган адамдарга көрсөтүлгөн 
кыянаттыктар жөнүндө 
маалыматтарды жайылтуунун бүткүл 
дүйнөлүк күнүнө карата биздин 
өлкөдөгү улгайган адамдарга 
көрсөтүлүп жаткан зордук-
зомбулуктар жөнүндө атайын 
анимациялык инфографиканы 
чыгарды. Анимациялык форматта 
жасалган видео-инфографика, 
улгайгандарга көрсөтүлүп жаткан 
зордук-зомбулуктардын түрлөрүн 
жана мындай көйгөйдү чечүү 

жолдорун көрсөтүп берет. Бул роликти ХелпЭйдж Интернэшнл уюмунун 
Facebook жана YouTube - HelpAge Kyrgyzstan баракчаларында тапса болот. 




